
Shri Siddhalingamahashivayogi Nakshatramalika Stotram

ಶ್ರೀಸಿದ್ಧಲಿಂಗಮಹಾಶಿವಯೋಗಿನಕ್ಷತ್ರಮಾಲಿಕಾಸ್ತೋತ್ರಂ

(ಪಂಡಿತ ಶ್ರೀ ಬಸವರಾಜಶಾಸ್ತ್ರಿವಿರಚಿತಂ)
ವಿಭ್ರಾಜತ್ಸುಜಟಾಧಿವಾಸ ವಿಭಜದ್ಗಂಗಾವಿಲಾಸಾವೃತಂ
ರಾರಾಜದ್ರಜತಾದ್ರಿವಾಸ ವಿಲಸದ್ಗರೀ ಭುಜಾಲಂಕೃತಂ .

ಚಂದ್ರಾದಿತ್ಯಧನಂಜಯಾಖ್ಯನಯನಂ ಸಂತ್ಯಜ್ಯ ನಿರ್ಮಾಯಿಕಂ
ಸಚ್ಚಿದ್ರೂಪಮನಾದಿದೇವಮತುಲಂ ಶ್ರೀ ಸಿದ್ಧಲಿಂಗಂ ಭಜೇ .. 1..

ಆವಿರ್ಭೂಯ ಚ ಭೂತಲೇ ಸುಮಹಸಾ ಶ್ರೀ ಗೋಸಲೇಶಂ ಚರಂ
ಸಂಸೇವ್ಯಾಮೃತಸೇಚನೇನ ಜ್ವಲನಂ ದೀಪಸ್ಯಕೃತ್ವಾ ಮುದಾ .

ತೇನಾವಾಪ್ಯ ಸುಜಂಗಮಾಧಿಕರಣಂ ಸಂಚಾರ್ಯಲೋಕೇಚರೈಃ
ಭಕ್ತೋದ್ಧಾರಪರಂ ಸಮಾಧಿನಿರತಂ ಶ್ರೀ ಸಿದ್ಧಲಿಂಗಂ ಭಜೇ .. 2..

ವೈರಾಗ್ಯಪೂರ್ಣಂ ವರಕಾಮಿತಾರ್ಥಂ
ದಾತಾರಮಾನಂದಪರಂ ದಯಾಲುಂ .

ಸಂತೋಷರತ್ನಾಕರ ಪೂರ್ಣಚಂದ್ರಂ
ವಂದೇ ಮಹಾಂತಂ ಗುರುಸಿದ್ಧಲಿಂಗಂ .. 3..

ಸಂಸೇವ್ಯ ಚನ್ನಬಸವೇಶ ಮಹೇಶ ಪಾದೌ
ಸಂಪೂರ್ಯ ಶಂಬರಮಹೋ ಗುರುದೀಪಪಾತ್ರೇ .

ಸಂಪ್ರಾಪ್ಯ ಜಂಗಮಪದಂ ಗುರುದೇವ ಹಸ್ತಾತ್
ಯಾಚೇ ಕೃಪಾಂ ಗತಿರತಂ ಗುರುಸಿದ್ಧಲಿಂಗಂ .. 4..

ಮುಕ್ತಾನಾಂ ಸೃಜಮಾನಿಶೀಥಸಮಯೇ ಪಂಚಾವಲೀನಾಂ ಮುದಾ
ಶೋಣಾದ್ರೇರಧಿನಾಥ ಹಸ್ತಕಮಲಾತ್ಸಂಪ್ರಾಪ್ಯ ತತ್ರಸ್ಥಿತಂ .

ದೃಷ್ಟ್ವಾಯೋಗಿವರಂ ತದರ್ಚನಪರಾಃ ಸಂಕ್ರುಧ್ಯ ರಾಜ್ಞೇಽಬ್ರುವನ್
ಭೂಪಾಲೇನ ಪರೀಕ್ಶ್ಯ ವಂದಿತಪದಂ ಶ್ರೀ ಸಿದ್ಧಲಿಂಗಂ ಭಜೇ .. 5..

ಶ್ರೀ ತ್ರ್ಯಂಬಕೇಶವದನೇನ ಮಹೇಶ್ವರಾಯ
ದೇಯಂ ಪ್ರಸಾದಮಿತಿ ಜಂಗಮಭುಕ್ತ ಶೇಷಂ .

ಸಂಬೋಧ್ಯಜಂಗಮಪದೋದ್ಭವ ತೀರ್ಥಸೇಕಂ
ಜೇತಾರಮಾತ್ಮನಿ ಭಜೇ ಗುರುಸಿದ್ಧಲಿಂಗಂ .. 6..

ಕಃ ಸಂಸಾರ ವಿಮೋಚಕೋ? ಗುರುವರಃ ಕೋಽಯಂ ಗುರುಃ? ಶ್ರೀ ಮಹಾ

ಶ್ರೀಸಿದ್ಧಲಿಂಗಮಹಾಶಿವಯೋಗಿನಕ್ಷತ್ರಮಾಲಿಕಾಸ್ತೋತ್ರಂ

ಸಿದ್ಧೇಶೋ ಏಡೇಯೂರವಾಸನಿರತೋ ಮಗ್ನಸ್ಸಮಾದೌ ಸದಾ .

ಯತ್ಪಾದಾಂಬುಜಸಂಗಮೇನ ಮಹತೀಗಂಗಾ ಸಮುದ್ಭಾವಿತಾ
ಸಹ್ಯಾದ್ರಿಸ್ಥ ಮಹಾಬಲೇಶ ಶಿರಸಸ್ತಂ ಸಿದ್ಧಲಿಂಗಂ ಭಜೇ .. 7..

ಶ್ರೀ ಮಾಹೇಶವ್ರತಯುತಂ ವರಸಿದ್ಧನಾಥಂ
ವಾದಪ್ರಸಕ್ತಮನಿಶಂ ವಿಮುಖಂ ಚ ಕೃತ್ವಾ .
ಉತ್ತುಂಗಯೋಗಿನಮಲಂ ಪರಿರಕ್ಷಿತಾರಂ
ಯೋಗೀಶ್ವರಂ ಖಲು ಭಜೇ ಗುರು ಸಿದ್ಧಲಿಂಗಂ .. 8..

ಕ್ಷೇತ್ರೇವಸಾನಮುಳವೀತಿ ಮಹಾಪ್ರಸಿದ್ಧೇ
ದುರ್ವಾದಸಕ್ತ ಹೃದಯಸ್ಯ ಜನಾರ್ದನಸ್ಯ .
ವಾಗ್ಬಂಧನಂ ವಿದಧತಂ ಶ್ರುತಿ ಶಾಸ್ತ್ರವಾಕ್ಯೈಃ
ಸಿದ್ಧೇಂದ್ರಯೋಗಿನಮಹಂ ಸತತಂ ನಮಾಮಿ .. 9..

ದುರ್ವಾದಸ್ಥಾನ್ ಜಿನಮತಜನಾನ್ ವಾದ ಭೂಮೌ ನಿತಾಂತಂ
ಶ್ರುತ್ಯಾಧಾರೈರ್ವಿಜಯಿನಮಲಂ ಭೂರಿದೃಷ್ಟಾಂತಪೂರ್ವಂ .

ನಾನಾರೀತ್ಯಾ ಸರಸವಚನೈರ್ಭಂಗಯಂತಂ ಮಹಾಂತಂ
ಸಿದ್ಧೇಂದ್ರಾಖ್ಯಂ ಯತಿಕುಲ ಗುರುಂ ಚಂದ್ರಚೂಡಂ ನಮಾಮಿ .. 10..

ಕಂದರ್ಪದರ್ಪಹರಮಾನತರಕ್ಷಿತಾರಂ
ವಾತ್ಸಲ್ಯಪೂರ್ಣಹೃದಯಂ ಕರುಣಾಸಮುದ್ರಂ .

ಶ್ರೀಮಲ್ಲಿನಾಥ ವರಜಂಗಮ ಸತ್ಕೃತಂ ಚ
ಯೋಗೀಶ್ವರಂ ಹೃದಿ ಭಜೇ ಗುರುಸಿದ್ಧಲಿಂಗಂ .. 11..

ಗಿರಿಶಜಂಗಮಪೂಜಿತಮಾದರಾತ್
ಸರಸಭಾಷಣ ತೋಷಿತ ಮಾನಸಂ .

ವರಸಮಾಧಿರತಂ ಚರಪುಂಗವಂ
ಹೃದಿ ಭಜೇ ಗುರುಸಿದ್ಧಯತೀಶ್ವರಂ .. 12..

ವಲ್ಮೀಕಸ್ಥಿತಯೋಗಿರಾಜಮನಘಂ ನಂಬೇಣ್ಣ ಭಕ್ತಸ್ಯ ವೈ
ಗೋದೋಹೇನ ವಿಬೋಧ್ಯ ಸಾಧು ಜನತಾ ಕ್ಷೀರೇಣಸಂಲೀಯತಂ .

ಕುಂಭೇಷ್ವೇವ ಶತೇಷು ಸಂಚಿತವತಾ ಶಾಂತಂ ಮಹಾಂತಂ ಯತಿಂ
ಸಂಪ್ರಾಪ್ಯಾತಿ ತುತೋಷ ತಂ ಗುರುವರಂ ವಂದೇ ಸದಾ ಸೌಖ್ಯದಂ .. 13..

ಸಿದ್ಧೇಂದ್ರಂ ವರಕಗ್ಗೇರೀಯಜನತಾಸಂಸೇವ್ಯಮಾನಂ ಮುದಾ
ಸಂದಶ್ಯಾಶು ಮೃತಂ ಕರಾಲಭುಜಗಂ ಸಂಜೀವಯಂತಂಯತಿಂ .

ಭೂತಾಭ್ಯಾಂ ವರಮುಕ್ತಿದಂ ಹಿ ಸಹಸಾ ನಂಬೇಣ್ಣಭಕ್ತಸ್ಯ ವೈ
ದಾಸೀದತ್ತಮಹೋ ಪಿಬಂತಮನಘಂ ಕ್ಷೀರಂ ಸದಾ ಪ್ರಾರ್ಥಯೇ .. 14..

ಲಿಂಗಣ್ಣಾರ್ಯಾತ್ಪರಮಕುಟಿಲಾತ್ ಧೂರ್ತಭಾವೇನಪ್ರಾಪ್ತಂ

ಇತಿ ಶ್ರೀಬಸವರಾಜಶಾಸ್ತ್ರಿವಿರಚಿತಂ ಶ್ರೀಮದವಿರಳ-ಪರಂಜ್ಯೋತಿ-
ಚರಕುಲಚಕ್ರವರ್ತಿ ಶ್ರೀ ಜಗದ್ಗುರು ಶ್ರೀಸಿದ್ಧಲಿಂಗ ಮಹಾಶಿವಯೋಗಿನಾಂ
ನಕ್ಷತ್ರಮಾಲಿಕಾಸ್ತೋತ್ರಂ ಸಂಪೂರ್ಣಂ .

